
Siarad gyda fi - Cam 2
Adroddiad adborth ar y Cynllun 
Lleferydd, Iaith a Chyfathrebu 
2026–30

Fersiwn i bobl ifanc.

Helo 

Beth yw Siarad gyda fi? 
Dechreuodd Llywodraeth Cymru raglen Siarad gyda fi yn 2020. 

Mae’r rhaglen yn helpu i:
	● wneud yn siŵr bod pobl yn sylwi’n gynnar pan fydd 

angen help ar blentyn gyda lleferydd, iaith neu 
gyfathrebu

	● wneud yn siŵr bod plant dan 5 oed yn cael y 
cymorth cywir. 

Mae Siarad gyda fi – Cam 2 yn ymwneud â chynnig y 
cymorth hwn i blant hyd at 11 oed.

Cyn gwneud penderfyniadau terfynol, fe wnaethon ni 
ofyn i bobl beth roedden nhw’n ei feddwl am y cynllun.

Diolch i bawb a atebodd ein cwestiynau am 
Siarad gyda fi – Cam 2.

Dywedodd 

91 
o sefydliadau, 

gweithwyr 
proffesiynol a 
rhieni wrthym 
beth roedden 

nhw’n ei feddwl.

Cymerodd 

98 
o blant rhwng 6 ac 

11 oed ran. Roedden 
nhw’n dod o ysgolion 

ym Mhowys, Rhondda 
Cynon Taf, Wrecsam a 
Phen-y-bont ar Ogwr.

Hefyd, anfonodd 

9 
Mentor Cymunedol 
eu barn atom. Mae 

Mentoriaid Cymunedol 
yn bobl sy’n gweithio 

gyda chymunedau 
ledled Cymru.

Mae’r adroddiad hwn yn 
esbonio beth ddywedodd 
pobl wrthym. 

Sut rydyn ni’n 
dweud geiriau.

Y geiriau rydyn ni’n eu 
deall a’u defnyddio.

Sut rydyn ni’n rhannu 
syniadau, teimladau ac 
anghenion gyda phobl eraill.

Mae sgiliau lleferydd, iaith a chyfathrebu’n bwysig iawn. 



 gadw’n agos at deulu a ffrindiau

 ofyn am help pan fyddwch chi’n cael trafferth

 ddweud wrth rywun pan fyddwch chi’n hapus, 
yn drist, yn poeni neu’n teimlo’n rhwystredig

 ymuno mewn gemau a dysgu

 deimlo’n ddiogel.

Pam mae hyn yn bwysig Beth ddywedodd pobl am: 

Yr enw

Cyn i ni ddweud wrthych beth ddywedodd pobl am y cynllun, 
dyma beth ddywedodd plant a phobl ifanc wrthym.

Fe wnaethon ni ofyn beth sydd bwysicaf i chi. Mae cyfathrebu 
yn rhan o’r cyfan. Dywedoch wrthym ei fod yn eich helpu i:

Fe wnaethon ni ofyn a oedd “Siarad gyda fi – Cam 2” yn dal yn enw addas, gan 
fod y cynllun bellach ar gyfer plant hŷn hefyd.

 Roedd 87% yn cytuno. Roedd llawer o bobl eisiau cadw’r enw Siarad 
gyda fi oherwydd ei fod yn enw mae pobl eisoes yn ei adnabod. 

Dywedodd bron hanner ohonoch fod cyfathrebu 
yn gallu bod yn anodd weithiau.

Pan fydd yn anodd, gall effeithio ar y pethau sydd 
bwysicaf i chi — fel cyfeillgarwch neu deimlo bod 
pobl yn eich deall.

“Mae’n bwysig 
gallu rhannu beth 
sy’n digwydd yn 
eich bywyd, fel 
dweud ‘roedd y 
parti’n hwyl’.”

“Os ydych chi’n drist, 
gallwch ddweud wrth ffrind 
a byddan nhw’n helpu.”

“Os nad ydych chi’n 
cael help, byddwch chi’n 
teimlo’n bryderus.”

    

  

Ond dywedodd rhai pobl:
 bod y geiriau Cam 2 yn gallu bod yn ddryslyd i blant

 bod y gair Siarad yn gwneud i rai pobl feddwl mai geiriau llafar yn 
unig yw cyfathrebu — ond mae cyfathrebu hefyd yn gallu golygu 
arwyddo, defnyddio ystumiau, lluniau a ffyrdd eraill o gyfleu neges

 nad oedd yr enw’n ei gwneud yn glir bod y cynllun bellach ar gyfer 
plant hyd at 11 oed

 bod rhai pobl wedi awgrymu enwau newydd hefyd, gan gynnwys 
Siarad gyda fi: Lleisiau’n Tyfu a Siarad gyda fi: 0 i 11 oed.

Dywedoch wrthym eich bod yn hoffi’r lliwiau llachar a’r logo.

Dywedodd rhai ohonoch ym Mlwyddyn 6 y gallai fod yn 
syniad gwneud iddo edrych ychydig yn fwy addas i blant eich 
oedran chi. Dywedodd llawer ohonoch yr hoffech chi helpu 
i’w ddylunio.

Beth ddywedodd pobl am:

Nod 1: Helpu pawb i ddeall pam mae cyfathrebu’n bwysig

 Roedd 87% yn cytuno bod y nod hwn yn bwysig.

Byddai’r cynllun yn adeiladu ar waith sydd eisoes yn digwydd. 
Mae hyn yn cynnwys awgrymiadau gan Iechyd Cyhoeddus 
Cymru ac adnoddau i ysgolion.

Dywedodd Mentoriaid Cymunedol:
	● mae gwybodaeth yn gweithio orau pan fydd yn dod gan 

bobl ac o leoedd mae teuluoedd eisoes yn eu hadnabod ac 
yn ymddiried ynddyn nhw 

	● mae angen i wybodaeth fod ar gael mewn ieithoedd heblaw 
Cymraeg neu Saesneg. 

 Pryder: Dim ond os bydd cymorth ar gael pan fydd 
teuluoedd yn gofyn amdano y bydd rhoi gwybodaeth am 
gyfathrebu yn helpu.

Dywedodd pobl:
 mae angen gwybodaeth glir ar bawb am sut mae 
plant yn dysgu cyfathrebu a sut i ofyn am help 

 mae angen awgrymiadau syml ar deuluoedd ar 
gyfer bywyd bob dydd, fel darllen gyda’i gilydd, canu 
a chymryd tro i siarad 

 mae angen gwybodaeth glir ar deuluoedd am sut 
gall gormod o amser sgrin effeithio ar gyfathrebu 

 mae teuluoedd hefyd angen ffyrdd clir o ofyn am 
help 

 mae angen i wasanaethau weithio gyda’i gilydd er 
mwyn i blant gael y cymorth cywir. 

“Os ydych chi’n drist, mae 
angen i chi ddweud sut 
rydych chi’n teimlo er mwyn 
iddyn nhw allu helpu a 
gwneud pethau’n well.”

  



Dywedodd pobl hefyd:

 mae angen i’r gwiriadau fod ar gael yn Gymraeg ac yn 
Saesneg

 dylai plant gael gwiriadau o’r un safon, ble bynnag maen 
nhw’n byw

 mae angen i ysgolion, gwasanaethau iechyd a 
gwasanaethau eraill weithio gyda’i gilydd

 rhaid i’r gwiriadau fod yn deg i blant o bob diwylliant a 
chefndir

 mae angen yr hyfforddiant, yr amser a’r cymorth cywir ar 
staff er mwyn gwneud y gwiriadau’n iawn

 gallai mwy o wiriadau roi rhagor o bwysau ar ysgolion a 
gwasanaethau, os nad oes digon o staff nac arian.

Beth ddywedodd pobl am:

Nod 2: Sylwi’n gynt pan fydd angen help ar blentyn

 Roedd 84% yn cytuno y byddai hyn yn helpu.
Roedd pobl yn hoffi’r syniad o gael ffyrdd cliriach a mwy cyson o wirio sut 
mae cyfathrebu plant yn datblygu. Gallai hyn helpu plant i gael cymorth 
yn gynharach.

 Pryder: Dywedodd pobl hefyd fod angen help arbenigol a ffyrdd clir o ofyn am 
gymorth pan fydd angen yn cael ei nodi.

Dywedodd Mentoriaid Cymunedol:
	● rhaid i brofion a gwiriadau fod yn deg i blant sy’n siarad ieithoedd heblaw 

Cymraeg neu Saesneg gartref
	● mae siarad mwy nag un iaith yn gryfder, nid yn rhywbeth sydd angen ei 

“drwsio”.

“Byddech chi’n teimlo llai 
o straen ac yn fwy tawel 
pe bai pobl yn eich helpu.”

Beth ddywedodd pobl am: 

Nod 3: Gwneud yn siŵr bod plant yn cael y cymorth cywir

 Roedd 90% yn cytuno â’r nod hwn, Dyma’r ganran uchaf ar gyfer 
unrhyw un o’r nodau

Dywedodd pobl y dylai plant gael help ar yr adeg gywir. Mae angen i 
ysgolion, gwasanaethau iechyd, gofal cymdeithasol, gwasanaethau 
gofal plant a gwasanaethau cymorth i deuluoedd weithio gyda’i gilydd.

Dywedoch chi fod cymorth da yn golygu:
	● gwrando a bod yn garedig
	● rhoi amser i chi a pheidio â rhuthro
	● dweud, “Mae’n iawn”
	● esbonio pethau mewn ffordd wahanol, gam wrth gam
	● defnyddio lluniau, darlunio neu ysgrifennu yn lle siarad drwy’r amser
	● defnyddio iaith arwyddion, Makaton neu apiau sy’n helpu gyda 

chyfathrebu
	● rhywun yn sylwi, hyd yn oed pan nad yw plentyn yn dweud mewn 

geiriau ei fod yn cael trafferth.

Dywedodd pobl hefyd:
 ni ddylai plant a theuluoedd gael eu pasio o un gwasanaeth i’r llall 
heb gael help

 dim ond y cam cyntaf yw gwybod pa gymorth sydd ar gael — 
rhaid iddo arwain at weithredu go iawn

 dylai cymorth adeiladu ar bethau sydd eisoes yn gweithio’n dda

 mae angen i staff wybod beth yw eu rôl a chael yr hyfforddiant 
cywir.

 Pryder: Roedd pobl yn poeni y gallai staff gael mwy o 
waith i’w wneud heb gael digon o amser, hyfforddiant na 
chymorth.

Beth ddywedodd pobl am: 

Nod 4: Gwneud yn siŵr bod y bobl sy’n gweithio gyda chi yn cael yr hyfforddiant cywir

 Roedd 83% yn cytuno â’r nod hwn.
Dywedodd pobl fod angen i bawb sy’n gweithio gyda phlant ddeall 
lleferydd, iaith a chyfathrebu.

Dywedodd Mentoriaid Cymunedol: Mae angen i staff ddeall gwahanol 
ddiwylliannau ac ieithoedd. Bydd hyn yn helpu staff i ddeall pob plentyn yn well. 
Bydd hefyd yn eu helpu i beidio â meddwl bod rhywbeth o’i le pan fydd plentyn 
yn cyfathrebu mewn ffordd wahanol.

 Pryder: Dim ond os oes digon o staff ac amser i ddefnyddio’r hyn maen nhw 
wedi’i ddysgu y bydd hyfforddiant yn gweithio. Dywedodd sawl person fod y 
gweithlu eisoes dan bwysau mawr.

“Gallen nhw helpu 
drwy eich tawelu 
a’ch annog.”

  

Dywedodd pobl hefyd:
 ni ddylai hyfforddiant ddigwydd unwaith yn unig 
— dylai barhau drwy gydol gyrfa rhywun

 dylai hyfforddiant helpu pobl yn eu gwaith bob 
dydd

 mae angen amser ar staff i fynd i hyfforddiant

 mae angen digon o arian a staff ar wasanaethau i 
wneud hyn yn bosibl.

 Pryder:  Roedd rhai pobl yn poeni bod gormod 
eisoes yn cael ei ofyn gan ysgolion. Dywedon nhw fod 
angen amser, hyfforddiant, staff a chymorth ar ysgolion 
i wneud y gwaith yn iawn.

Beth ddywedodd pobl am: 

Nod 5: Gwneud yn siŵr bod pob plentyn yng Nghymru yn gallu cael cymorth, ble 
bynnag maen nhw’n byw

 Roedd 83% yn cytuno bod hyn yn bwysig. 
Roedd pobl yn cefnogi’r syniad na ddylai’r cymorth sydd ar gael ddibynnu 
ar ble mae plentyn yn byw.

Dywedon nhw y dylai plant a theuluoedd gael y cymorth cywir yn gynnar, 
cyn i broblemau fynd yn fwy difrifol.

Dywedodd Mentoriaid Cymunedol: Er mwyn cyrraedd pob teulu, mae 
angen gweithio drwy bobl a lleoedd maen nhw eisoes yn eu defnyddio ac 
yn ymddiried ynddyn nhw. Mae hyn yn bwysig i deuluoedd nad ydyn nhw 
fel arfer yn cysylltu â gwasanaethau

 Pryder: Mae llawer o bobl yn cefnogi’r cynllun, ond maen nhw’n poeni 
efallai na fydd digon o arian, amser na staff i wneud iddo weithio.

“Gallai’r teulu helpu 
drwy eich dysgu chi 
yn y tŷ bob dydd.”

  
Dywedodd pobl hefyd:

 dylai cymorth fod yn deg ym mhob rhan o 
Gymru

 dylai cymorth weithio’n dda i deuluoedd o 
wahanol ddiwylliannau

 bydd angen help arbenigol ar rai plant

 mae angen digon o hyfforddiant, amser, arian 
ac adnoddau ar staff i roi’r cymorth cywir i 
blant.

Syniadau eraill 
Pethau eraill a allai fod yn y cynllun:

Beth ddywedodd pobl am: 

Y Gymraeg
Beth ddywedodd pobl am: 

Hawliau plant

Roedd y rhan fwyaf o bobl yn meddwl y 
gallai’r cynllun helpu’r Gymraeg, ond dim 
ond os yw’r Gymraeg yn cael ei chynnwys 
o’r dechrau. Maen nhw eisiau:

	● i hyfforddiant, offer ac adnoddau fod 
yn barod yn Gymraeg ac yn Saesneg 
ar yr un pryd

	● mwy o arbenigwyr sy’n siarad 
Cymraeg, fel nad oes rhaid i blant 
aros yn hirach am help yn Gymraeg

	● i blant gael cymorth yn yr iaith neu’r 
ieithoedd maen nhw’n eu defnyddio 
gartref.

“Weithiau mae pobl yn 
meddwl nad oes neb yn 
eu deall, neu dydyn nhw 
ddim yn gallu ynganu rhai 
geiriau. Os yw hynny’n 
digwydd i chi, byddwn i’n 
defnyddio ap sy’n eich 
helpu i ynganu geiriau, 
neu’n gofyn i oedolyn.”

  

Rhannodd pobl syniadau eraill:
 rhaid i’r cynllun ddangos beth fydd yn 
digwydd, pwy fydd yn gwneud y gwaith, pryd 
y bydd yn digwydd a sut bydd yn cael ei wirio

 bydd angen ffyrdd clir o fesur a yw’r cynllun 
yn gweithio

 mae angen ffyrdd i deuluoedd a phlant helpu 
i lunio’r cynllun wrth iddo ddatblygu

 mae angen cymorth gwell wrth i blant symud 
o’r blynyddoedd cynnar i’r ysgol gynradd, ac 
o’r ysgol gynradd i’r ysgol uwchradd.

Mae pobl eisiau i ni gofio:
	● nid yw anawsterau lleferydd ac iaith bob 

amser yn hawdd eu gweld. Efallai y bydd 
plentyn yn ymddangos yn dawel, heb 
ganolbwyntio neu’n camymddwyn. Ond 
efallai ei fod yn cael trafferth deall pethau 
neu esbonio beth mae’n ei feddwl

	● gall cyfathrebu fynd yn anoddach wrth 
i blant fynd yn hŷn. Mae gwaith ysgol, 
darllen a dilyn cyfarwyddiadau yn mynd 
yn anoddach. Weithiau, dim ond yn nes 
ymlaen y daw’n amlwg bod rhywun yn cael 
trafferth

	● ni ddylai rhoi cymorth i blant hŷn olygu bod 
llai o help ar gael i fabanod a phlant dan 5 
oed.

Roedd pobl yn cytuno bod cyfathrebu a gallu 
dweud beth rydych chi ei eisiau yn hawl.

Dylai pob plentyn gael ei glywed mewn ffordd sy’n 
gweithio iddo, fel:

	● siarad
	● arwyddo
	● defnyddio lluniau
	● iaith y cartref.

Dywedoch wrthym fod cael pobl i wrando arnoch 
yn bwysig.

 Pryder: Dywedodd rhai ohonoch eich bod yn 
poeni na fyddai oedolion yn gwrando arnoch, neu 
y byddai pethau preifat yn cael eu rhannu.



Ar draws y cynllun cyfan:

Cynnwys cymorth Cymraeg o’r diwrnod 
cyntaf, ym mhob rhan o’r cynllun. 

Parhau i gynnwys plant a phobl ifanc wrth 
lunio’r cynllun wrth iddo ddatblygu — nid dim 
ond nawr. 

Gwneud yn siŵr bod digon o arian a staff ar 
gyfer pob un o’r nodau newydd. 

Parhau i gefnogi babanod a phlant dan 5 oed 
yr un mor gryf ag o’r blaen.

Roedd 23 o argymhellion. Dyma rai o’r prif rai.

Am yr enw: Cadw Siarad gyda fi, ond ei gwneud yn gliriach 
ei fod bellach ar gyfer plant rhwng 0 ac 11 oed. Dylai hefyd 
fod yn glir bod cyfathrebu’n golygu mwy na siarad yn unig.

Nod 1 — Codi ymwybyddiaeth: Rhannu negeseuon y tu 
allan i ysgolion a chlinigau, mewn lleoedd cymunedol mae 
teuluoedd eisoes yn eu defnyddio.

Nod 2 — Sylwi ar anghenion: Creu un ffordd glir o wirio 
cyfathrebu ledled Cymru.

Nod 3 — Cymorth: Gwneud yn siŵr bod sylwi ar angen bob 
amser yn arwain at y cymorth cywir ar yr adeg gywir.

Nod 4 — Y gweithlu: Gwneud yn siŵr bod digon o arian i 
hyfforddi a chefnogi pawb sy’n gweithio gyda phlant. Dylai 
hyn gynnwys hyfforddiant parhaus, coetsio a mentora, nid 
un cwrs yn unig. 

Nod 5 — Pob plentyn: Gwneud yn siŵr bod plant a 
theuluoedd yn gallu cael y cymorth sydd ei angen arnyn 
nhw, ble bynnag maen nhw’n byw yng Nghymru. Cysylltu 
â theuluoedd drwy bobl a lleoedd maen nhw eisoes yn 
ymddiried ynddyn nhw.

Argymhellion
 Beth ddywedodd pobl ddylai ddigwydd nesaf i wneud pethau’n well.



Dywedoch wrthym fod cael yr help cywir yn gwneud 
pethau’n well.

Rydych chi eisiau i oedolion sylwi pan fydd plant yn cael 
trafferth, gwrando’n ofalus a gwybod sut i helpu.

Dyna hanfod Siarad gyda fi.

Diolch am rannu eich barn. Bydd yr hyn a ddywedoch 
yn ein helpu i lunio’r hyn sy’n digwydd nesaf a’r cynllun 
terfynol. 

© Crown copyright 2026, Welsh Government, WG..., Digital 
ISBN ...
Mae’r ddogfen hon ar gael yn Gymraeg hefyd / This document is also 
available in Welsh
Rydym yn croesawu gohebiaeth a galwadau ffôn yn Gymraeg / We 
welcome correspondence and telephone calls in Welsh

Y camau nesaf 

